
ТАҚРИЗ

ба автореферата Усмонзода Ҳанифахон Аюб таҳти унвони «Асосҳои 
педагогии истифодаи афсонаҳои халқй дар тарбияи ахлоқии 
хонаидагони синфҳои ибтидой» барои дарёфти дараҷаи илмии доктори 
фалсафа (PhD), доктор аз рӯйи ихтисоси 6D010300 -  Педагогика ва 
психология (6D010301 -  Педагогикаи умумй, таърихи педагогика ва 
таҳсилот)

Имрӯзҳо давраи инқилоби технологи на танҳо тарзи зиндагии 
башариятро ба куллӣ тағйир дод, балки ба арзишҳое, ки одамон ба 
онҳо такя мекунанд, низ таъсири худро расонд. Тавре омӯзишҳо 
нишон медиҳанд, дар давраи кунунии рушди ҷомеа буҳрони рафтори 
ахлоқии наели наврас беш аз пеш ба мушоҳида мерасад, зеро рушди 
илму техника дар навбати аввал ба сифатҳои рафтор ва ахлоқии 
ҷавонон таъсири манфй мерасонад.

Масъалаи норасоӣ оид ба ахлоқи ҷавонон на танҳо ҷомеаро, 
балки ниҳоду мақомоти мухталифи ҳокимияти давлатиро низ нигарон 
кардааст. Ба ақидаи муаллиф неруи зеҳнӣ, яъне ақлй, маънавй ва 
ахлоқй яке аз омилҳое мебошад, ки ҷомеаро пайваста таҳрик медиҳад 
ва пеш мебарад, бинобар ин дар раванди таълим ба хонандагон на 
танҳо бо дониш ва такмил додани маҳорати онҳо дар ҳалли мушкилот 
ва қабули қарорҳои дуруст дар ҳаёти рӯзмарра, балки дар асоси 
арзишҳои ахлоқй низ роҳнамой карда шаванд, зеро ояндаи ҳар як 
миллат аз таҳкурсии комили таълимй вобаста аст.

Таҳқиқоти диссертатсионии унвонҷӯй Усмонзода Ҳанифахон 
Аюб масъалаҳои раванди воситаҳои муҳимми ташаккули шахсияти 
соҳиби дараҷаи баланди ахлоқй дар тарбияи хонандагон, истифода 
намудани маводи афсонаҳо меъёрҳои ахлоқӣ ва воқеияти ҳаётро дар 
бар мегирад, ки ин ҳолат ба ташаккули сифатҳои ахлоқии атфол ба 
ҳисоб гирифта шудааст.

Мубрамият ва максади асосии таҳқиқоти диссертатсионии 
муҳаққиқ аз ҷиҳати илмӣ-назариявй, методй ва дидактикй асоснок 
кардан, коркард ва санҷиши озмоишии методӣ, шаклҳо ва мундариҷаи 
рушд ва истифодаи афсонаҳои халқй дар тарбияи ахлоқии 
хонандагони синфҳои ибтидой муаррифӣ мегардад, ки аз нигоҳи 
зарурати илмию амалии худ як пажуҳиши саривақтй ва арзиши 
бесобиқаро дар бар гирифта, муаллифи диссертатсия дар хусуси



зарурати омӯзиши мавзуъ ибрози назар к4ардааст. Аз ҷумла таъкид 
месозад, ки арзиши ғоявии афсонаи халқи тодик ба олами маънавии 
кӯдак таъсир расонида, дар ӯ дарки зебой, сифатҳои меҳрубонӣ, дӯстӣ, 
ростқавлӣ, садоқатмандӣ, фидокорӣ, саховатмандй, адолатпарварӣ, 
сабру таҳаммулпазирӣ ва монанди инҳоро ташаккул ва имкон 
медиҳад, ки фаъолият дар раванди даре ва берун аз он ҷолибтар ва 
муфидтар гардад.

Мавриди таҳлил қарор додани 2 бобу 6 зербоб ва хулосаи 
зерфаслҳо ва тавсияву пешниҳодҳои илмй, замимаҳои диссертатсия 
касро ба хулоса омадан мумкин аст, ки диссертант тамоми паҳлуҳои 
масъалаи баррасишавандаи мақсаду фарзияҳоро мавриди омӯзиш 
қарор диҳад. Исботи ин гуфтаҳо дар фарогирии 10 ҷадвал ва 12 
диаграмма таҳия шуда мебошанд.

Дар кисмати муқаддимаи диссертатсия таҳқиқотчӣ мубрамияти 
мавзуи таҳқиқот, дараҷаи омӯзиши мавзуи илмй, вазифаҳои таҳқиқот, 
объект, предмету фарзияи пажуҳиш, асосҳои назариявй ва 
методологии таҳқиқот, технологияҳои навгонии илмӣ-методӣ, 
амалияи таҳқиқот, нуктаҳои ба ҳимоя пешниҳодшавандаро мақаррар 
ва маълумотҳои мухтасар додааст.

Масъалаи «Лсосҳои назариявии истифодаи афсонаҳои хсищӣ дар 
раванди тарбияы ахлоции хонандагони синфҳои ибтидоӣ» боби якуми 
рисола, масъалаҳои вижагиҳои психологию педагогии маърифати 
афсонаҳо аз ҷониби кӯдакони синни хурди мактабй, тарбияи фарзанд 
ва ташаккули шахсияти ахлоқй дар онҳо вазифаи таъхирнопазир ва 
муҳимтарини ҷамъият дар ҳар марҳилаи тараққиёти худ маҳсуб меёбад 
дар бар гирифтааст. Ин зарурат дар давраи таҳсили ибтидоӣ, ки 
пойдевори шахсияти инсонро мегузорад ва арзишҳои асосии ҳаётӣ 
ташаккул меёбанд, хусусан бештар эҳсос гардида, кӯдакон ба олами 
хаёлот ва нақшбозй майли бештар доранд, афсонаҳо метавонанд 
таъсири амиқтарин гузоранд ва меъёрҳои ахлоқиро ба таври 
ғайримустақим ва ҷолиб ба шуури онҳо ҷой диҳанд.

Боби дуюми диссертатсия « Роҳҳо ва методҳои истифодаи 
афсоиаҳои халқӣ дар тарбияи ахлоции хонандагони сынфҳои ибтидоӣ» 
ном дошта, дар фаслҳои мухталифи бобҳо диссертант кӯшиш ба харҷ 
додааст, ки татбиқи афсонаҳои халқӣ дар раванди тарбияи ахлоқии 
хонандагони синфҳои ибтидоӣ ҳамаҷониба таҳлилу омӯхта, маводҳои 
дидактикии марбут ба мавзуи таҳқиқотро ба роҳ мондааст. Ба

андешаи таҳқиқотчй истифодаи бомақсади принсипу метод, роҳу 
технологияҳои самарабахши масъалаҳои ягонагии назария ва амалияи 
истифодаи афсонаҳои халқӣ чун воситаи тарбияи ахлоқии хонандагон 
мусоидат менамояд. Дар рафти таҳқиқот сохтори муайяни баҳодиҳии 
дақиқ ва объективии пешрафти ахлоқии хонандагон, педагогҳо ва 
равоншиносон бояд аз усулҳои гуногун, аз қабили мушоҳидаҳои 
систематикй дар ҳолатҳои гуногун, таҳлили вазъиятҳои ахлоқӣ 
(дилеммаҳо), мусоҳибаҳои амиқ, санҷишҳои психодиагностӣ ва 
таҳлили фаъолияти амалии кӯдакон (бозиҳо, лоиҳаҳои гурӯҳй) 
истифода бурданро тартиб дода, усулҳои таълимро доир ба мавзуи 
гаҳқиқот коркард намояд. Таҳқиқот собит кардааст, ки адабиёти 
бачагона ба кӯдак дар фаҳмидани одам будан, дарк кардани олами 
атроф, яъне асоси методологии тарбияи бачагон мусоидат менамояд. 
Маъмултарин жанри адабиёти бадей, ки кӯдакон ба он таваҷҷуҳи зиёд 
доранд, жанри афсонаҳои халқй ба ҳисоб мераванд, ки як навъи 
санъати миллй буда, ба ташаккули на танҳо маҳорати хониш, балки ба 
кӯдакон барои андеша кардан, орзу кардан, мулоҳиза кардан ва 
нисбат ба кору кирдори худ аз ҷиҳати танқидй нигоҳ кардан мусоидат 
хоҳад кард.

Умуман муаллиф дар хулосаи у мумии диссертатсия андешаҳои 
худро доир ба дараҷаи ҳалли мавзуъ дар бандҳои алоҳида ҷамъбаст 
намудааст, ки мазмуни асосии диссертатсияро дар бар гирифтааст.

Аз таҳқиқотҳои гузаронидаи Усмонзода Ҳанифахон Аюб 
бармеояд, ки ӯ солҳои тӯлонй дар атрофи масъалаи мазкур машгули 
пажуҳиш буда, дар заминай таҳқиқоти мазкур муаллиф 5 маколаи 
йлмй дар маҷаллаҳои такризшавандаи Комиссияи олии 
аттестатсионии назди Президента Ҷумҳурии Тоҷикистон ва 18 мақола 
дар нашрияҳои дигар ва маводи конференсияҳои илмй ба чоп 
расидааст.

Дастовардҳои илмй дар диссертатсияи мазкур арзишманду 
назаррасанд ва диссертант ба ҳадафҳои муайяннамудаи хеш комёб 
гарди дааст.

Диссертатсияи Усмонзода Ҳанифахон Аюб дар мавзуи «Асосҳои 
педагогии истифодаи афсонаҳои халқӣ дар тарбияи ахлоции 
хонандагопи синфҳои ибтидоӣ» таҳқиқоти комилан анҷомёфта буда, 
дар сатҳи зарурии илмй таълиф туда, бо муҳиммият, навгониҳои илмй 
ва арзиши илмиву амалияш ба талаботи Комиссияи олии

з



аттестатсионии назди Президента Ҷумҳурии Тоҷикистон мувофиқ 
буда, муаллифи он сазовори дараҷаи илмии доктори фалсафа (PhD), 
доктор аз рӯйи ихтисоси 6D010300 -  Педагогика ва психология 
(6D010301 -  Педагогикаи умумй, таърихи педагогика ва таҳсилот) 
мебошад.

Муқарриз: д.и.п., профессори кафедраи таҳсилоти 
томактабй ва кори иҷтимоии ДДК ба номи

